
«Тёгерек столну» ишин башлай, Галина 
Портова биз не бек кёрмегенча этип тур-
сакъ да, бизде да бардыла  киши къарамай, 
атылып къалгъан сабийле, деп чертгенди. 
«Жарсыугъа, ала кёпден-кёп бола бара-
дыла, аны бла бирге уа акъылбалыкъ бол-
магъанланы араларында аманлыкъчылыкъ 
этгенле да ёседиле. Кёпле сабийле жаланда 
жарлы, къолайсыз, тапсыз юйюрледен къа-
чып айланнган сунадыла, алай шартла уа 
бай, аталары-аналары да ариу къылыкълы 
юйюрледен да чыгъып, аманлыкъчылыкъ-
ны жолуна тохтагъанла болгъанларын да 
кёргюзтедиле.  Бу халны тюзетиуню шёндю 
къолгъа алмасакъ, артда къыйын болур»,-
дегенди эмда жыйылгъанланы ачыкъ сёле-
шиуге чакъыргъанды.

Акъылбалыкъ болмагъанла бла иш къалай 
баргъаныны юсюнден Дмитрий Цибулин 
билдиргенди. Ол айтханыча, Къабарты-Мал-
къарда аллай 213096 сабий барды. Былтыр 
ала бла байламлы  службалада ишлегенле 
978 рейд бардырып, правогъа бузукълукъ 
этген 293 жашны бла къызны  ачыкълагъ-
андыла, окъууларына да 53 школчу къайта-
рылгъанды. 

Дагъыда киши къарамай къалгъан 343 са-
бий ачыкъланнганды. Аладан 90 медицина, 
45 социальный къоруулау, 13 да билим бериу 
учреждениялагъа салыннгандыла, 195-си 
ата-аналарына эмда законну келечилерине 
берилгендиле. «Жарсыугъа, -дегенди ол,- 

Республикада медицина ма-

шина паркны жангыртыу жаны 

бла ишле бардырыладыла. 

КъМР-ни Башчысы Арсен Кано-

ковну буйругъу бла Нальчикни 

терк болушлукъ берген станци-

ясына 2 миллион сомгъа жангы 

реанимобиль сатылып алынн-

ганды. Анга ахча республикалы 

бюджетден бёлюннгенди.

Саулукъ сакълау эм курорт-

ла министерствону пресс-

службасындан Лилия Шомахова 

билдиргеннге кёре, реанимо-

биль «С» класслы медицина 

автомобильлени къауумуна 

Тиширыуланы Нальчик шахар 
совети, Къабарты-Малкъарда 
тиширыу къымылдауну 90-жыл-
лыгъына атап, бир къауум иш 
тамамлагъанды. Алгъаракълада 
уа Роза Гетежева башчылыкъ эт-
ген «Каббалккнига»  обществону 
бек уллу залларындан биринде 
къууанчлы тюбешиу  болгъанды. 

Анга Нальчикден, Хасаниядан, 
Кенжеден, Акъ-Суудан, Воль-
ный Ауулдан, Адиюхдан да кёп 
къонакъла келгендиле. Аланы 
араларында «Жылны тиширыуу» 
деген сыйлы атны жюрютгенле, 
«Ана махтаулукъну» майдалы бла 
саугъаланнганла да аслам эди-
ле. Къысхасы, ол кюн бери кел-
ген тиширыуланы, аналаны хар 
бирини къадарларыны, жашау, 
урунуу жолларыны да юсюнден 
сейирлик хапар жазаргъа бол-
лукъ эди.

Къууанчлы тюбешиуде уа  ти-
ширыу къымылдауну башламчы-
лары Зоя Тлапшокованы, Елена 
Хакяшеваны, Жеттеланы Раиса-
ны, Беппайланы Розаны, Зоя Фо-
кичеваны эм башхаланы атларын 
уллу хурмет бла сагъыннгандыла. 
Аланы тири къармашыулары-
ны хайырындан къымылдау да 
магъаналы социальный статус 
алгъанын белгилегендиле. Акъ-
ыллы, фахмулу, чырайлы, ниет 
тазалыкълары бла юлгюлю ти-
ширыула  Къабарты-Малкъарны 

Бахсан  районда тюрлю-тюр-
лю усталыкъланы даражаларын 
кётюрюр мурат бла конкурсла 
бардырлыкъдыла. Аны юсюн-
ден администрацияны башчысы 
Хасан Сижажев райсоветни сес-
сиясында билдиргенди.

-Ишинде  уллу  жетишимле 
болдургъан хар адамны да жа-
мауатда аты айтылырча, анга 
намыс-сый да берилирча этерге 
тийишлиди .  Ол  а  конкурсха 
къатышханланы  усталыкъла-
рын кётюре барыргъа кёллен-
дирликди, ёсюп келген тёлюге 
да ахшы юлгю боллукъду,-деп 
белгилегенди муниципалитетни 
башчысы.
Бахсанчыла жыл сайын бек 

иги депутатны, айырмалы му-
ниципальный  къуллукъчуну, 
предпринимательни, директорну, 
устазны ,  окъуучуну,  врачны , 
участка инспекторну, спортсмен-
ни сайларыкъдыла. Хорлагъанла 
30-шар минг сом бла саугъаланы-
рыкъдыла.
Район властьла «Бек иги эл» 

деген тёрели конкурсну да андан 
ары  бардырыр  муратлыдыла . 
Анда хорлагъанлагъа тёленирик 
ахча саугъаны ёлчеми 1,8 мил-
лион сомду.

Арина АЛОКОВА,
Бахсан районну 

администрациясыны 
пресс-службасыны башчысы.                

Къабарты-Малкъарны кёп 
функциялы жаш тёлю арасы 
«Кеси жолунгу тап» деген жангы 
проектни жашауда бардырып 
башлагъанды.  Бу проектни 
чеклеринде информация - кон-
сультациялы араны специалист-
лери  школну бошай тургъан 
жаш адамлагъа усталыкъны 
къалай сайларгъа керек бол-

алтын фондуна киредиле.
Аны Нальчик шахарны адми-

нистрациясыны башчысыны 
орунбасары Анжела Долова да 
кесини алгъышлау сёзюнде чер-
тип айтханды. КъМР-ни Парла-
ментини депутаты Гелястанланы 
Ахмат эм предприниматель 
Тембулат Эркенов а алгъышлау 
телеграммала жибергендиле. 
Ала къууанчлы жыйылыугъа 
келалмагъандыла, алай тиши-
рыуланы советини ишине не 
заманда да кёз-къулакъ бола 

турадыла, къолларындан келген 
болушлукъну аямайдыла. 

Шахар советни ишине тюрлю-
тюрлю учрежденияланы бла 
предприятияланы башчылары 
да уллу себеплик этедиле. Ал-
лайланы араларында Хочуланы 
Алийни, Кючюкланы Мариямны, 
Мухаммед Кудалиевни, Валерий 
Керимовну, Мухаммед Бегидов-
ну, Заур Хажуевни атлары ыспас 
бла айтылгъандыла. 

Реанимобиль сатып алыннганды
ограф, ингаляциялы наркоз 

берген, аэрозоль терапияны 

бардыргъанда хайырланнган 

компрессиялы ингалятор, къан-

ны гемоглобинин кёргюзтген 

эм адамны пульсун ёнчелеген 

пульсоксиметр, дагъыда башха 

аппаратура барды. 

Станцияны баш врачы Свет-

лана Барагунова айтханнга 

кёре, энчи специализация-

ланнган бригада аны бла жол-

транспорт авариялагъа, адамны 

ток урса, ууланса, жюрек эм 

астма приступлары болгъан 

саусузлагъа барады. Ыйыкъгъа 

88 чакъырыу болады. Кюн сай-

ын 13-14 саусузгъа барыргъа 

тюшеди. Быллай техниканы 

хайырындан врачла кёплени 

ол дуниядан къайтарадыла деп 

айтыргъа боллукъду.   

-Бизни кереклибизни кёрюп 

учреждениягъа, аны бла бирге 

уа адамлагъа да болушха-

ны  ючюн Арсен Каноковха да 

ыразылыгъыбызны билдирирге 

сюебиз. Мындан ары да респу-

бликаны таматалары болуша 

турурларына бек ышанабыз,-

дегенди ол.     

КУРДАНЛАНЫ Сюлемен.

Эм игилени 
белгилерикдиле

Айтхылы художник аламат тиширыуларыбызны
суратларын ишлерге кёлленнгенди

Усталыкъны сайларгъа себеплик
лугъуна юйретедиле. Тестлени 
хайырланыу ол ишде бек болу-
шады. 

Бюгюнлюкде проектге Наль-
чикни 5-чи номерли школуну 
11-чи классы къатышады. Тре-
нингле айгъа эки кере барды-
рыладыла. Сабийле айтханнга 
кёре, анда берген билим алагъа 
къысха заманны ичинде уста-

лыкъ сайларгъа бек болушады. 
Сёз ючюн, школчула ушакъ-
ланы кезиуюнде не къыйын 
жарсыугъа да жууап табаргъа 
боллугъуна тюшюннгендиле.

Марина ГЕДГАФОВА,
Къабарты-Малкъарны кёп 

функциялы жаш тёлю арасы-
ны пресс-службасы.

Хал хар бирибизден уллу
къадалыулукъну излейди

Ирма Шетова айтханнга кёре, 
бусагъатда  ишлей тургъан 128 
багъыу учреждениядан жалан-
да 67-си къаллыкъдыла. Тынгы-
лы, тап тохташдырылмагъан ун-
дурукъла салыннган жерледен 
беш жюзюсю кетерилип, бийик 
технологиялы болушлукъ этер-
ча,  онкодиспансерде, Кардио-
логия эм Перинатальный ара-
лада уа 170 ундурукъ салыннган 
жерле  къураллыкъдыла.

Министр билдиргеннге кёре, 
2012 жылда врачланы орталыкъ 
тергеу бла   иш хакълары 18931 
сом, орта медицина ишчилени 
уа 10780 сом болгъанды. 2013 
жылда врачланы орта лыкъ  
иш хакълары 19627 сом, 2018 
жылда уа 55 100 сом боллукъду.

Министр багъыу учреждени-
яланы мекямлары эмда алада 
оборудование осал халдадыла, 
дегенди. Транспортну 60 про-
центин, аппаратураны 70 про-
центин алышындырыргъа, ме-
кямланы 60 процентин жангыр-
тыргъа керекди. Стационарла 
бла  поликлиникала ремонтсуз 

Саулукъ сакълау бёлюм битеу
электрон амаллагъа кёчерикди

Бу кюнледе Къабарты-Малкъар Республиканы Саулукъ 
сакълау эм курортла жаны бла министерствосуну кезиулю 
коллегиясы  болгъанды. Аны ишине КъМР-ни Правительствосу-
ну башчысыны орунбасары Галина Портова, КъМР-ни саулукъ 
сакълау эм курортла жаны бла министри Ирма Шетова, КъМР-
ни Башчысыны кенгешчиси Уяналаны Аминат, министерствола-
ны келечилери, саулукъ сакълау учрежденияланы баш врач-
лары къатышхандыла.

эм  реконструкциясыз мындан 
ары  ишлеялмазлыкълары 
баямды.

Министр битеу да саулукъ 
сакълау сфера электрон  фор-
магъа кёчеригин айтханды. 
Хар адам, поликлиникасыны 

электрон регистратурасына 
кирип, онлайн халда врачха 
жазыллыкъды.  Бу  ама лны 
хайырындан очередьле къуру-
рукъдула.

ОМС-ни КъМР-де террито-
риялы фондуну болжал халда 
директору Владимир Керефов 
пациентле багъылгъан кезиуде 

Биринчиден, депутат Игорь 
Логвиненкону полномочиялары  
болжалдан алгъа тохтатыл-
гъанын сюзгендиле. Ол феде-
ральный къырал къуллукъгъа 
кёчгени бла байламлыды.  

КъМР-ни Конституциясына 
тюрлениуле кийирилгендиле. 
Федеральный излемлеге тий-
ишлиликде РФ-ни Федерация 
Советинде субъектледен  ке-
лечилени кандидатураларын 
законла жарашдырыу орган 
бла бирге субъектни башчы-
сы да къабыл кёреди. РФ-ни 
Президентини Посланиясында 
айтылгъаныча уа, субъектле-
ден РФ-ни Къырал Думасында 
депутатла кеслеринде  законла 
жарашдырыучу органлагъа 
законодательный  башламчы-
лыкъларын берирге эркиндиле. 
Бу тюрлениуле КъМР-ни Кон-
ституциясына кийирилгендиле. 
Проект ючюнчю окъулууда да 
сюзюллюкдю.

 Ичги затланы чыгъаргъан 
предприятиялагъа къырал тут-
хучлулукъ этиуню юсюнден  за-
конопроект Парламентни быйыл 
31-чи январьда жыйылыуунда 
биринчи окъулууда къабыл кё-
рюлген эди.     Бюджет, налогла 
эм финансла жаны бла коми-
тетни башчысы Каншоуби Ахо-
хов билдиргенича,   ичги затла 
чыгъаргъан предприятиялагъа 
болушлукъгъа ала    бюджетге 
тёлеген налогланы ёлчемине 
кёре субсидияла берилликдиле. 

Алай КъМР-ни прокурату-
расы бла РФ-ни Юстиция ми-
нистерствосуну республикада 
управлениясы бу полномочияла 
федеральныйле болгъанларын, 
субъектге аллай оноула чыгъ-

Парламент

Энди атагъа да, сабийни кеси ёсдюрсе, 
болушлукъ берилликди

КъМР-де жууукъ заманда Предпринимательлени 
праволары жаны бла уполномоченныйни къуллугъу 
кийирилликди.  Ол жаны бла законопроект тюнене 
Парламентни пленар жыйылыуунда биринчи окъулу-
уда къабыл кёрюлгенди. Битеу да бирге уа депутатла 
50-ге жууукъ законну проектин сюзгендиле. Жыйылы-
уну спикер Чеченланы Ануар бардыргъанды. 

арыргъа эркин этилмегенин 
эсгертгендиле. «Бюджет ко-
дексни жорукълары регионнга 
субсидияланы бёлюрге къояды, 
биз былайда федеральный 
излемлени бузмагъанбыз», - 
дегенди Ахохов. Депутатла аны 
тюзге санагъандыла. 

 КъМР-ни Жер кодексини 5-чи 
эм 22-чи статьяларына кийи-
рилген тюрлениуледе уа респу-
бликада эл мюлкню айнытыуда  
магъаналы жерле  белгилене-
диле. Аланы эл мюлкден башха 
жумушлагъа хайырланыргъа 
жарамайды, жерлени тизмесин 
а Правительство тохташдыра-
ды.  Бу проектни Чеченланы 

Ануар хазырлагъанды.   
Аш-азыкъ четенни ёлчеми 

да къабыл кёрюлгенди. Пар-
ламентни  Урунуу, социальный 
политика эм саулукъ сакълау 
комитетини башчысы Жанатай-
ланы Салим айтханыча, анга 
31-чи январьда жыйылыуда 

тинтиулеге эм дарманлагъа 
кёп ахча къоратханларына  та-
рыгъыула жазадыла, дегенди. 
Ол багъыу хакъсыз болургъа 
кереклисин чертгенди. 

КъМР-ни Правительствосунда  Акъылбалыкъ болмагъанланы ишле-
ри эмда аланы  эркинликлерин къоруулау жаны бла комиссиясыны  
бу кюнледе уллу жыйылыуу болгъанды. Аны ишине премьер-минис-
трни орунбасары Галина Портова, КъМР-де МВД-ны жамауат низам-
ны сакълауну къурау жаны бла управлениясыны таматасы Дмитрий 
Цибулин, билим бериу эм илму министр Пшикан Семенов, урунуу эм 
социальный айнытыу министр Тюбейланы Альберт, саулукъ сакълау 
эм курортла министр Ирма Шетова, районланы бла шахарланы адми-
нистрацияларыны, жамауат эмда жаш тёлю организацияланы келечи-
лери къатышхандыла.

сабийлени юйлеринден,  интернат школла-
дан, башха учрежденияладан къачыулары 
шёндю бек уллу проблемаладан бириди. 
Жайда уа  аллайланы саны бютюнда  ёседи. 
Бек аманы уа - ата-аналаны аланы юслерин-
ден заманында органлагъа айтмагъанлары-

сабий ич ишлени органларына элтилгендиле, 
алагъа эм аланы ата-аналарына протоколла 
жарашдырылгъандыла, 51-и эсепге алынн-
гандыла. 

ды. Асламысында школла билдиредиле».
МВД-ны структуралары не мадарла этген-

лерини юслеринден айта, Дмитрий Никола-
евич кече ата-анасыз бош айланнган сабий-
лени ачыкълар мурат бла  озгъан жылда 44 
энчи рейд бардырылгъанын билдиргенди. 
Полициячыла, комиссияны членлери да, 
Интернет салонлагъа,  кеф этдириучю ичги-
ле эм тютюн сатылгъан тюкенлеге, кечеги 
кафелеге барып, халны тинтгендиле, ангыла-
тыу иш да бардыргъандыла. Аллай рейдлени 
кезиуюнде законнга бузукълукъ этген 1279 

биринчи окъулууда сюзгенден  
сора эсгертиуле келмегендиле.   

Толтуруучу власть органлан-
ны ишин тап халгъа келтирир 
мурат бла «КъМР-ни Прави-
тельствосуну юсюнден» законо-
проект да эки окъулууда къабыл 
кёрюлгенди. Республиканы 
Башчысыны Администрация-
сыны таматасыны къуллугъун 
толтургъан Залим Кашироков 
айтханыча, проектде  Прави-
тельствону полномочияларын-
да болгъан вопросланы тизме-
си    белгиленеди.

ЖАНГЫРТЫУ

киреди, башхача айтханда, терк 

болушлукъ берирча битеу техни-

ка бла жалчытылыныпды. Анда 

ёпкелеге вентиляция этген, кёп 

каналы болгъан электрокарди-

 Уяналаны Аминат Роза Гетежеваны алгъышлайды.

 Полицияны полковниги 
акъылбалыкъ болмагъан-
ла бирге жыйылып этген 
аманлыкъ ишле азайгъанын 
айтханды – битеу да 34,1 
процентге. Аны бла бирге, 
тюрлю-тюрлю мадарла этил-
генлерине да къарамагъан-
лай, ала кеслери эм аланы 
къатышыулары бла этилген 
аманлыкъла 5,7 процентге 
ёсгендиле. Ол жаны бла 
хал артыкъда Нальчикде, 
Бахсан, Зольск, Терк, Чегем 
эм Черек районлада осалды. 

Сабийлени юйлеринден 
кетиулерини сылтауларын 
а Пшикан Семёнов былай 
ангылатханды: «Асламысы 
ата-аналары бла сёз болуп 
кетедиле. Алай а терк окъуна 
абадан болургъа, кеслери 
алларына жашаргъа сюйюп 
юйюрден айырылгъанла да 
асламдыла. Бир-бирлени уа 
орамлада бош айланыу, ахча 
тилеу «ауруулары» бардыла. 
Бек аманы уа психика жаны 
бла саусузланы жайыла бар-
гъанларыды».

Министр дагъыда респу-
бликаны билим бериу уч-
режденияларында профи-
лактика жаны бла советле 
къуралгъанларын эм ишлеп 
тургъанларын билдиргенди. 
Ала битеу да 232 боладыла. 
Алагъа школланы админи-
страциялары, ата-анала, 
право низамны сакълаучу 
органланы келечилери, ме-
дикле да киредиле. Жайда  
сабийле кюндюз школлада 
турурча лагерьле да къура-
ладыла. Былтыр битеу да 
къыркъ эки лагерь ишлегенн-
генди, алагъа 1964 окъуучу 
жюрюгенди. 

Саулукъ сакълау эм курорт-

Хал хар бирибизден уллу
къадалыулукъну излейди

Ынналарын, аналарын алгъыш-
ларгъа бек гитче къонакъла да кел-
гендиле. Нальчикде 5-чи номерли 
сабий садны келечилери, жырлап, 
назмула айтып, залда олтургъанла-
ны жюреклерин къозгъагъандыла, 
ала къууанчлы кёз жашларын окъуна 
тыялмагъандыла.

Айтхылы художник аламат тиширыуларыбызны
суратларын ишлерге кёлленнгенди

ла министр Ирма Шетова уа 
ол башчылыкъ этген ведом-
ство кеси да тапсыз юйюрле-
ни амбулатория-поликлиника 
иш жаны бла ачыкълагъанын 
чертип айтханды. Сабий по-
ликлиникала бла  эл амбула-
торияда аллай юйюрледен 
ба лачыкъланы шартлары 
жыйышдырылгъандыла. Акъ-
ылбалыкъ болмагъанланы 
араларында психотропный 
затланы хайырланнганланы 
ачыкълау ишге энчи эс буру-
лады. Аны планы да жараш-
дырылгъанды.

Анга кёре наркология дис-
пансер, СПИД-ге къажау кю-
реш эм профилактика жаны 
бла ара бирге болуп мадарла 
этедиле. Битеу билим бериу 
учреждениялада наркопост-
ла къуралгъандыла. Былтыр 
акъылбалыкъ болмагъанланы 
бла, аланы ата-аналарыны 
араларында 83 медико-пси-
хология консультацияла бар-
дырылгъандыла. «Подросток» 
деген реабилитация ара иш-
лейди.

Тюбейланы Альберт а  со-
циальный жаны бла тапсыз 
юйюрледен  сабийлеге сана-
торийлеге эм солуу лагерь-
леге путёвкала бек алгъа 
берилгенлерин айтханды. Сёз 
ючюн, былтыр къолайсыз, 
уллу юйюрледен сабийле-
ге 200 путёвка берилгенди, 
онбирине уа хакъсыз спорт 
секциялагъа жюрюрча этил-
генди. Иш бла жалчытыучу 
арала уа акъылбалыкъ бол-
магъанланы къарыуларына 
жетген жумушла бла кюре-
ширча  мадарла къурайдыла. 

«Акъылбалыкъ болмагъ-
анланы «Намыс» деген ре-
спубликалы социальный ре-
абилитация арасында» гитче 
сабийлери болгъан юйюрлеге 

медицина, социальный, пси-
хология, педагогика, эконо-
мика, юридический жаны бла  
жумушлары тамамланадыла.

«Тёгерек столда» жер жер-
леде  сабийлеге бакъгъан 
нарколог  врачла жетишме-
генлерини проблемасы кётю-
рюлгенди. Галина Портова, 
жарсыугъа, республикада 
аллай жаланда эки специ-
алист болгъанын айтханды, 
комиссияны членлерини эс-
лерин бу кемчиликге буруп, 
ол жаны бла  терк окъуна бир 
мадар этерге кереклисин эс-
гертгенди. 

«Россейни юристлерини 
ассоциациясыны» регион 
бёлюмюнде жаш юристлени 
советини председатели Ас-
лан Шипшев а сёлешиуледен 
шарт ишге кёчерге чакъыр-
гъанды. «Республикада спорт-
да, культурада, искусствода, 
политикада атлары айтылгъан 
белгили адамларыбыз кёпдю-
ле. Ала жашагъан жерледе 
школла, башха окъуу юйле, 
сабий садла да бардыла. 
Аланы хар бири, ыйыкъгъа 
бир кере окъуна да барып, 
окъуучулагъа, сабий садлада 
балачыкълагъа тюбеп,  бир 
сагъатны окъуна сёлешселе 
да хайырлыды.

Сёз ючюн, 7-чи номерли 
орта школну къатында жашай-
ма. Окъуучула ыразы болсала, 
барып, ала бла тюбешир-
ге хазырма. Андан сора да, 
Къабарты-Малкъар къырал 
университетде дзюдодан сек-
ция ачылгъанды. Ары Нартан 
элдеги интернат школдан кюн 
сайын он жаш жюрюйдю. Мен 
кёрюп турама аланы биринчи 
келген заманлары бла бусагъ-
атда араларында башхалыкъ-
ны. Жашчыкъла тизгинли, 
низамлы да болгъандыла, 

омакъ жасагъандыла.
Республиканы Башчысыны кен-

гешчиси Уяналаны Аминат а жыйыл-
гъанлагъа Арсен Каноковну атындан 
Ыспас письмону окъугъанды.Тиши-
рыуланы бир къауумуна уа Прави-
тельствону, Нальчик шахарны адми-
нистрациясыны сыйлы грамоталары, 
дипломла берилгендиле. 

КъМР-ни культурасында ишлеген-

нагъа, Жангоразланы Зоягъа, Ирина 
Сановагъа, Роза Сабанчиевагъа, 
Римма Кумыковагъа, Фатимат Геше-
вагъа атап жырла айтхандыла. 

Ахырында уа къызчыкъла уллу акъ 
жаулукъну сахнада кенг жайгъанды-
ла. Аны юсюнде уа «КъМР-де тиши-
рыу къымылдаугъа 90 жыл» деген 
жазыула бар эдиле. Бу жаулукъ Кав-
казда мамырлыкъны, шуёхлукъну 

Алгъаракълада Дагъыстанда грек-рим тутушуудан 
1996-1997 жыллада туугъанланы араларында СКФО-ну 
биринчилиги болгъанды. Анда усталыкъларын кёргюз-
тюрге 251 спортчу келгендиле, ол санда отузу Къабарты-
Малкъарны келечилери эдиле. Республикадан баргъан 
спортчула бу эришиуледе экишер алтын, кюмюш, дом-
макъ майдалла бла саугъаланнгандыла. 

Эришиуледе  биринчи жерлеге кеси ауурлукъларында 
Магомед Тубаев бла Таймураз Каблахов чыкъгъандыла. 
Азамат Каиров эм Сослан Жамурзов  экинчиле болгъан-

дыла. Ючюнчю жерлени уа  Астемир Барагунов бла Анзор 
Журтов алгъандыла.

Бу жол хорлагъанла 3-чю - 7-чи апрельде Москвада  
ётерик Россейни биринчилигине къатышырыкъдыла. 
Биринчи жерлеге чыкъгъанлагъа грамотала бла май-
далладан сора да ахча эм башха багъалы саугъала да 
берилгендиле.  

Светлана ГАУНОВА, 
КъМР-ни Спорт эм туризм жаны бла
министерствосуну пресс-службасы.

СКФО-да алты майдал къытхандыла 

Ызы бла Керефов врачла жамауатха 
страховой полислерин заманында 
алышындыргъа кереклисин ан-
гылатыргъа борчлудула, дегенди. 
Белгилисича,  полислени юч жылны 
ичинде алышындырыргъа боллукъ-
ду. Энди  бу документни болжалы 
боллукъ тюйюлдю, хар адам аны  
жашаууну ахырына дери хайырла-
нырыкъды. Бюгюнлюкде халкъны 
жаланда ючден бири полислерин 
алышындыргъандыла.

Росздравна дзорну КъМР-де 
Управлениясыны башчысыны орун-
басары Светлана Расторгуева реви-
зиялада ачыкъланнган кемчиликле-
ни юслеринден айтханды. Сёз ючюн, 
медицина болушлукъ этиуню стан-
дартлары бузуладыла, документа-
ция кереклисича бардырылмайды, 
штатла мардалагъа келишмейдиле. 
Расторгуева битеу бу жартылыкъла 
болгъан учреждениялагъа пред-
писанияла этилгенлерин айтхан-
ды. Ала къысха заманны ичинде 
ишлерин законнга кёре къураргъа 
борчлудула.

КъМР-ни Правительствосуну баш-
чысыны орунбасары Галина Портова 
республикалы клиника больницада, 
инфекция арада эм сабий больни-
цада тынгылы ремонт этиле тургъа-
нын айтханды. Республикалы боль-
ницада алтмыш жерге сосудистый 
ара ачыллыкъды, аны бёлюмлери 
Нальчикни биринчи номерли  шахар 
больницасында эм Прохладный ша-
харны больницасында боллукъдула.

Галина Портова бусагъатда са-
бийлени диспансеризациялары 
бардырылады, дегенди. «Аслам эс 
ёксюз сабийлеге бурургъа керекди, 
нек дегенде алагъа деп багъалы 
операциялагъа квотала келедиле, 
биз аланы толусунлай хайырланыр-
гъа борчлубуз»,-дегенди Портова. 
Озгъан жылда бийик технологиялы 
багъыугъа Къабарты-Малкъардан 
тышында 5033 саусуз жиберилгенди, 
аладан 1166-сы сабийледиле. 

Коллегияда медицина терк ай-
ныгъаны бла байламлы врачла 
усталыкъларын ёсдюрюу цикллеге 
барыргъа кереклиси чертилгенди. 
Озгъан жылда диплом алгъандан 

Саулукъ сакълау бёлюм битеу
электрон амаллагъа кёчерикди

сора Россейни Билим бериу жаны бла 
медицина академиясында алтмыш 
беш специалист курслада окъугъ-
анды, онюч неонатолог сертифика-
ция циклни ётгенди. Дагъыда 2012 
жылда жыйырма эки реаниматолог 
хазырланнгандыла. Сертификация 
цикллеге 238 врач жиберилгенди.

Республикалы клиника эм респу-
бликалы сабий больницалада эки 
телемедицина ара ачыллыкъды, 
алагъа къошакъгъа шахар эм рай-

он больницалада он телемедицина  
пункт  къураллыкъды. Аланы хай-
ырларындан видеолекцияла бар-
дырыллыкъдыла, бек  уста хирургла  
операцияланы къалай этгенлерине 
къараргъа онг боллукъду. Алай бла 
кючлю специалистлени сынаулары 
битеу республикада жайыллыкъды.

Коллегияда айтылгъаннга кёре, 
багъыу учреждениялада аппаратура-
ны игилендирирге керекди. Арт жыл-
лада бу жаны бла кёп иш этилгенди. 
Саулукъ сакълауну жангыртыугъа 
кёре, эки жылны ичинде бизни ре-
спубликагъа1142 шёндюгю аппарат 
келгенди, аладан 372-си уа сабийлеге 
бакъгъан учреждениялагъа берил-
гендиле.

Коллегияда демография болум 
да сюзюлгенди. 2012 жылда бизни 

республикада  жашагъанланы саны 
859063 адам болгъанды. Озгъан 
жылда 13721 сабий туугъанды, ол 
2011 жыл бла тенглешдиргенде, 
795-ге кёпдю. Балаланы саны битеу 
шахарлада бла районлада кёбей-
генди, Майский эм Прохладный 
шахарладан къалгъан.

Бир жылгъа ёлгенлени саны да 
азайгъанды, алай орта тарихден эсе 
бийик кёрюмдюле Майский, Про-
хладна, Черек эм Терк районлада 

эсленедиле.
Къабарты-Малкъарча гитче ре-

спубликада жыл сайын медицина 
факультет врачланы хазырлагъ-
анлыкъгъа, кадрланы дефицити 
жылдан - жылгъа проблемалай 
къалады. Бусагъатда багъыу  уч-
реждениялагъа 845 врач керекди. 
Бютюнда элде  ишлерге бир адам да 
сюймейди. Бу проблеманы  тап этер 
ючюн, хар элде ишлеп башлагъан 
врачха къырал бир  миллион сом 
берликди.

Коллегияны жаба туруп, Ирма 
Шетова битеу да больницалада 
бла поликлиникалада ишлегенлени 
баш борчлары халкъгъа къуллукъ 
этиу эмда адамланы саулукъларын 
кючлендириудю дегенди.

БАЙСЫЛАНЫ Марзият.

Къабарты-Малкъарда Адамны право-
лары жаны бла уполномоченныйни 
юсюнден законну 5-чи, 6-чы, 9-чу эм 
19-чу статьялары да тюрлендирилгенди-
ле. Зумакъулланы Борис билдиргенича, 
КъМР-де Уполномоченныйни институту 
къуралгъанлы 6 жыл озгъанды, бу кези-
уде уа граждан обществону жангы ин-
ститутлары къуралгъандыла. Проектде 
ала бла байламлыкъла жарашдырыуну 
юсюнден айтылады. Андан сора да, 

Энди атагъа да, сабийни кеси
ёсдюрсе, болушлукъ берилликди

кланы Алий айтханыча, лизинг компани-
ялагъа болушлукъ этиу жаны бла жорукъ 
«КъМР-де инвестиция ишни юсюнден» 
законда да барды. «Лизинг компанияла 
да инвестиция предприятияланы санына 
киредиле, ала себепликни толусунлай 
хайырланыргъа эркиндиле», - дегенди.  

Депутат Анзор Татуев «КъМР-де юйюр-
ню аналыкъны, аталыкъны эм сабийлени 
къоруулауну юсюнден» законну хазыр-
лагъанды. Жанатайланы Салим билдир-
генича, законлада баланы жангыз кеси 
ёсдюрген анагъа пособие кёбейтилгени 

приниматель ишни айнытыр мурат бла 
жарашдырылгъанды.

 Законда айтылгъаныча, инвестиция 
объектлени санына парк зонала кирирге 
боллукъдула. Республикада уа аллай 
алты зона къураргъа  белгиленеди, ол 
санда агропромышленный, турист-ре-
креация, индустриальный эм башхала. 
«Законда паркланы къурау, алагъа къы-
рал тутхучлулукъ этиу жаны бла низам 
да барды», - дегенди Маремуков. 

Законлукъ, право низам эм жамауат 
къоруусузлукъ жаны бла комитетни 
башламчылыгъы бла РФ-ни Къырал 
Думасына эки законопроект хазырланн-
ганды. Биринчисинде РФ-ни Уголовный 
кодексине тюрлениуле кийирирге бел-
гиленеди. Комитетни башчысы Хамид 
Башоров айтханыча, кодексни 316-чы 
статьясына аманлыкъ ишни этиллигин 
билип, алай  аны юсюнден белгили эт-
мегенлени жууапха тартыуну юсюнден 
жангы пункт кийирилгенди. 

Комитет «Сауутланы юсюнден» за-
конну 16-чы статьясын да тюрленди-
рирге предложение этгенди. Башоров 
айтханыча, къыралда чыгъарылгъан 
сауутланы бирикдирилген базасын 
къураргъа керекди. Ол а законлагъа бу-
зукълукъ этип сауутланы сатыу-алыуну 
тохтарыгъа болушурукъду. 

Парламент РФ-ни Правительствосуна 
гражданланы бир-бир къауумларын 
санаторийлеге путёвкала бла жалчыты-
уну юсюнден тилек да хазырлагъанды. 
Депутатла РФ-ни субъектлеринде кол-
легаларыны законодательный башлам-
чылыкъларыны уллу къауумун къабыл 
кёргендиле. 

Жыйылыуну ахырында спикер Че-
ченланы Ануар Парламентни былтыр 
ишини юсюнден доклад этгенди. Ол 
газетде басмаланырыкъды.

 ТИКАЛАНЫ Фатима. 
Суратланы Х. АХОБЕКОВ

алгъанды.

бир бирлери бла да къаты 
шуёхладыла»,-деп, аллай иги 
юлгюле келтиргенди.

Сабийни эркинликлери 
жаны бла уполномоченный 
Оксана Огузова уа «тёгерек 
столну» ишине къатышханла 
кёп шартла келтиргенлерин, 
алай а акъылбалыкъ бол-
магъанлагъа мындан ары 
не болушлукъ этерге кере-
клисини юсюнден а киши 
тийишлисича айтмагъанын 
белгилегенди. «Сиз барыгъ-
ыз да къыйын жашау болум-
лагъа тюшген сабийлеге бир 
кёзден къарайсыз. Аланы 
уа хар бирине энчи мадар 
керекди. Акъылбалыкъ бол-
магъанланы проблемала-
рын битеу ведомствола да 
биригип тамамламасала, 
хар бири «жууургъанны» ке-
сине тартса, ол ишден хазна 
магъана чыкъсын,» -деп 
чертгенди. 

Жыйылыуда акъылбалыкъ 
болмагъанланы ишлери 
эмда аланы эркинликлерин 
къоруулау жаны бла комис-
сияны 2013 жылгъа ишини 
планы жарашдырылгъаны 
да айтылгъанды. Анда хар 
ведомствогъа да энчи жу-
мушла, аланы толтурууну 
болжаллары, ала ючюн ким-
ле жууаплы болгъанлары да 
шарт белгиленнгенди.

Ахырында Галина Абубов-
на, ол план алыкъа къабыл 
этилмегенин эсгертип, жый-
ылгъанланы аны бла тынгы-
лы шагъырейленирлерин, 
кеслерини тюзетиулерин, 
къошакъларын да кийирир-
лерин тилегенди. Аланы 
оюмлары резолюциягъа 
жууаплыдыла, ол андан сора 
къабыл этилликди, дегенди.

ХОЛАЛАНЫ Марзият.

Байрамгъа КъМР-ни халкъ ху-
дожниги Мухадин Кишев бла аны 
юй бийчеси Жаклин Диана Мосс 
да келгендиле. Художник, тиширы-
уланы советини быллай жыйылыу-
ларында бир ненча кере болгъанын 
да айтып,аланы барысыны да сурат-
ларын ишлерге, тарыхда къалырча 
этерге кереклисин да чертгенди. Ол 
кюн Кишев этген затла залны бютюн 

лени профсоюзларыны рескомуну 
председатели Марьяна Даова уа  
Роза Гетежеваны бла поэт, журналист 
Моттайланы Светлананы Россейни 
культурасыны профсоюзларыны фе-
дерациясыны грамоталары бла саугъ-
алагъанды. Дагъыда Марьяна Даова, 
Жаболаны Замира, Рустам Абаноков 
Социалист Урунууну Жигити Чыгыр-
ланы Шамкъызгъа, Таукенланы Гали-

белгисиди. Биз, тиширыула уа, жер 
башында хар заманда да  мамыр-
лыкъ, тынчлыкъ, ырахатлыкъ болса-
ла сюебиз. Ингирге къатышханланы 
ыразылыкълары бла жаулукъну агъ-
ачдан ариу ишленнген энчи оруннга 
салып, келир тёлюлеге асыраргъа 
керекди деп, аллай оноу этилгенди.

ДАЛХАТЛАНЫ Марзият.

Уполномоченныйни аппаратына тилекле 
неда тарыгъыула бла келгенде къаллай 
документлени хазырларгъа керек бол-
гъаны белгиленнгенди.    

Республиканы прокуратурасыны 
башламчылыгъы бла Административ 
аманлыкъланы кодексине тюрлениуле 
кийирилгендиле. Прокуратураны Пар-
ламентде келечиси Ксения Малаева 
айтханыча, ол «Къырал эм муниципаль-
ный жумушланы толтурууну юсюнден» 
законну излемлерине келишдириледи. 
«Биз башха субъектлени сынамына 
къарагъанбыз. Аланы кёбюсюнде къы-
рал неда муниципальный жумушланы 
толтургъанда бузукълукъла этгенле 
административ жууапха тартыладыла. 
Бизде да ол кийирилирге тийишли-
ди», - дегенди.  Депутатла аны тюзге 
санагъандыла. 

Алгъын республикалы закон бла ли-
зинг компаниялагъа къырал тутхучлу-
лукъ этиле эди. Алай бюгюнлюкде уа бу 
жорукъ кючюн тас этгенди. Предприни-
мательлеге къырал себеплик этиу жаны 
бла башха праволу актла бардыла. 
Экономиканы айнытыу министр Мусу-

белгиленеди. Алай сабийлерин атала 
кеслери ёсдюргенде уа, аллай болуш-
лукъ берилмегенди. Законлада уа толу 
болмагъан юйюрге  къырал болушлукъ 
этилирге борч салынады,  балагъа ата-
дан, анадан къайсы къарагъанын эсге 
алмай.      

КъМР-ни Башчысы «КъМР-де пред-
принимательлени праволары жаны бла 
уполномоченныйни юсюнден» законну 
жарашдырып,  депутатланы къара-
уларына бергенди. Мусукланы Алий 
айтханыча, быллай институт Россейде 
былтыр ишлеп башлагъанды. Къыралны 
башчысы былтыр майда этген буйрукъ-
ланы арасында уа РФ-ни субъектлерин-
де уполномоченныйлени системасын 
къураргъа оноу этилгенди. Бу проект да 
анга тийишлиликде хазырланнганды. Ол 
биринчи окъулууда къабыл кёрюлгенди.  

«КъМР-де инвестиция ишни юсюнден» 
закон да биринчи окъулууда къабыл кё-
рюлгенди. Экономика политика, къырал 
ырысхы эм предпринимательство жаны 
бла комитетни башчысы Сафарби Маре-
муков билдиргенича, ол республиканы 
инвестиция халын игилендирир, пред-


